
He maunga rangatira a Maungarei. He maunga nui 
whakaharahara ki ngā uri o Ngāti Pāoa, te mana 
whenua o tēnei rohe. He maunga tiketike, he maunga 
whānui hoki a Maungarei, atu i te motu o Waiheke e 
kitea tonu ana te maunga nei. 

Ko te tikanga o te ingoa i takea mai i ngā wā ō mua,  
i tūteia e ngā tūpuna ō rātou whenua. E kitea ana  
ngā manuwhiri i te tihi o te maunga. He wāhi haumaru  
a Maungarei. 

Ko Te-Maunga-a-Reipae tētehi ingoa anō mō te 
maunga nei. I nōhia e Reipae, tētehi tupuna wahine 
rongonui, tēnei maunga i tua whakarere rā anō.
I aua wā, i nōhia e ngā tūpuna te hiwi me ngā tahataha o 
te maunga ki ō rātou kāinga. I whakatupu kai rātou ki ngā 
tāpapa i ngā harapaki o te maunga i whitikina e te rā, ko 
ngā kūmara me ngā rīwai ētehi o ngā kai i whakatupuria. 
I ēnei rā, e kitea tonu ana ngā mahinga kai, ngā rua 
kūmara, ngā tūāpapa anō hoki o ō rātou kāinga.

I ihu oneone, i mahi tahi ngā whānau o te pā ki te 
hanga i ō rātou kāinga me te whakatupu i a rātou kai. I 
hangaia e rātou ki ngā taputapu taketake, arā, ki te kō, 
ki te kāheru, ki te hoto, ki te toki anō hoki. 

I karapotia te pūtake o te maunga e ngā kāinga, e ngā 
mahinga kai anō hoki. I whakatupuria ngā hue me ngā 
kōtawa ki ēnei whenua. I aua wā, i whakamarokehia te 
hue, ka whakamahia ai hei pounamu wai, hei taonga 
pūoro, hei whakakai anō hoki. 

I matomato te tupu o te harakeke i tēnei rohe, ka 
rarangatia ai hei whāriki, whatua ai hei weru, hei taura, 
hei kupenga anō hoki e hopukina ai ngā ika ki te awa o 
Tāmaki, ki Te-Wai-Mokoia.  

MAUINAINA

TĀMAKI

MARAETAI

TE HAU KAPUA

TE-MOTU-
TAPU-A-
TINIRAU

TE-RANGI-I-TOTONGIA-
AI-TE-IHU-O-TAMA-TE-

KAPUA
TE-MOTU-O-WAIHEKE

MOKOIA PĀ

TE 
PAKURANGA 

RĀHIHI

Atu i te tihi o Maungarei, he ngāwari te kite i ngā tūtohu 
whenua o Ngāti Pāoa. Kei te kite rānei koe i ēnei wāhi? 
Mauinaina, Mokoia Pā, Tāmaki, Te Hau Kapua, Ngāhue, 
Maunga Uika, Maungarei, Te-Motu-o-Waiheke, Te-Motu-
a-Ihenga, Motu Kōrehu, Te-Wai-Mokoia, Te-Kai-a-Hiku.

MAUNGA  
UIKA

MAUNGAREI
TE-WAI- 
MOKOIA

TE-KAI-A-HIKU

NGĀHUE

MOTU 
KŌREHU

TE-MOTU-A-IHENGA

Neke atu i te 10,000 tau ki muri, i hū ai a Maungarei, ā,  
e rua ōna ana tahepuia, me ōna kōruarua. 

He maunga tupua e matapoporetia ana e Ngāti Pāoa. 

